
El tejón travieso 

Nìyo ççn tèe jíka rèˆ pasiáˆ jín rá tinaˆ rèˆ, 
jee nkenta rèˆ nùùnˆ ñuˆun yçyçˆ jín sèya tìˆ, jee 

ntççn rá tinaˆ yçyçˆ káˆnú vá, jee nkinòo sèˆya 

tìˆ.  Jee nkaˆvi ru ini tèe vá:  

—¿Ná saˆá-ó jín yçyçˆ lúlí yaˆá, á kaˆniˆ-ó 
maa áxí xinóo-ó maa áxí vàˆa kàˆ retánˆ 

nakeˆen tékúˆ-ó maa?  —nkaˆvi ru ini rèˆ.  

Jee nakeˆen rèˆ maa.  

Jee kuísá ñani ru ini rèˆ nákuáˆ kùˆva rèˆ 

kajiˆ tìˆ.  Jee máá jíníˆ ru rèˆ yà su yçyçˆ ví kitç 

yájíˆ víˆí nika nùùnˆ tùnìká rèˆ.  Jee kuísá 

kuànoˆonˆ rèˆ nùùnˆ káá tùnìká rèˆ, jee nakeˆen 
rèˆ nika níchi sáva sikájíˆ rèˆ tìˆ.  Jee 

nnàchuˆun rèˆ tìˆ ini ñunu rèˆ, jee kuànoˆonˆ rèˆ 

jín tìˆ veˆi rèˆ.  Jee sáá nenta rèˆ jín tìˆ veˆi rèˆ, 
jee nchuˆun rèˆ ççn yoˆoˆ máá kuíñå sùkùnˆ tìˆ 

sáva ntú kåˆçnˆ tìˆ.  

Yukuán jee njiàˆa yakuˆ tiempúˆ, jee 

kuíre nkàan rèˆ tìˆ jín rá táˆán veˆi rèˆ, jee suni 
nè maá tìˆ ranikàˆ nkàan tìˆ ráa, jee kuíre 

ntavaˆ rèˆ yoˆoˆ 

Ñúˆún sùkúnˆ tìˆ.  Soo sóˆó ta tìˆ xá, jee 
sáká ta xá ini tìˆ, chi sáá kúxeenˆ táˆ ru ráa 

nùùnˆ tìˆ yà sáˆá sóˆó tìˆ jee nákoso tìˆ sìkîˆ 

chìyòˆ ráa jín ìxtìnˆ kání tìˆ, áxí xìnitåˆ raá, jee 
túví tìˆ ìxtìnˆ tìˆ ini sòˆo ráa áxí saájee sùkùnˆ 

ráa.  Jee rá neˆenˆ jee nákóo rá ñaˆan sáˆá ráa 

ìxtàˆ, jee jíˆín tìˆ nóto, jee suni jíˆín taˆ tìˆ vá 

núvixinˆ, yunúˆúnˆ, soo nsá néé niˆín tìˆ.  Chi 
sáá jiáni ráa ìxtà kásun-u yunúˆúnˆ, jee chínaˆá 

tìˆ maa xínániso tìˆ maa, kuíi tìnoˆoˆ yåtuvi 

ìxtàˆ vá xínániso tìˆ, kuíi rá tùñúˆúnˆ sikantaˆ 
tìˆ maa, jee táˆví tìˆ ìyòˆ. 

Jee suni káñunkúún kánajín tìˆ jínu tìˆ 

káa tìˆ xìnìˆ ççn yutun íñå yuvéˆí vá, jee 

síkuíˆñáˆ víˆí tìˆ rá tina, jee suni nè rá tiùún 
síkájínˆ víˆí tìˆ, jee nèkuàˆ ré náˆá ini tìˆ jee 

núun tìˆ nánukú tìˆ nika kajiˆ tìˆ, jee suni nè 

káˆma taˆ yuˆú tìˆ yájíˆ tìˆ nika, jee nè kútéˆén 
taˆ rá nùùnˆ tìˆ jín rá naˆá tìˆ ñutíín tìˆ nika tìˆ.  

Jee kuíre nákusuˆ tìˆ. 

Soo kuíre nkenta ççn tiempú yà íyó víˆí 

tiñu sáˆá rá ìtoˆoˆ tìˆ, jee ni ntùné íyó yà 
kuneeˆ jín tìˆ veˆí, jee kuàˆànˆ ráa jín tìˆ nùùnˆ 

tiñu sáˆá ráa, chi súkàˆ nùùnˆ jiákumí ráa sànàˆ 

ráa jee sukuáni jika ráa jín tìˆ.  

Soo kútúníˆ ná váˆ sáˆá ráa yà nnaan ini 

ráa tìˆ ççnúún jee kuíre nkàjiéˆé ráa nánukú ráa 

tìˆ jee káˆánˆ ráa xìnìˆ tìˆ, jee káchí ráa:  

“Chéjon, chéjon”, chi sukuán káˆánˆ ráa tìˆ,    
soo ni ntùnáˆ nnániˆinˆ ráa, súkàˆ náa núun víˆí 

ráa nánuká ráa tìˆ.  Jee nkàjiéˆé ççn ráa náˆyú-u 



6 

jièˆèˆ tìˆ yà kúkuéká ini-i.  Chi súnikàˆ nè njiàví 
ráa nnànukú nasåkuitçˆ ráa tìˆ rá chiji tùnìká 

jín rá ini ichi soo ni ntu nkùtuní nijia, jee 

kuíre kuànoˆonˆ ráa veˆi ráa. 

Jee sáá nenta ráa veˆi ráa, jee nkàjiéˆéˆ 
nástaˆánˆ rá ñaˆan ñuˆunˆ sáva niko xíní ráa, 

chi nkinòo ntíˆ kàˆ ñujien ráa yàneˆenˆ, yósóˆ 

vàˆa-a ini inka kàˆ veˆi jee sáá nsìjíne ççn ráa 
yuvéˆí vá jee nè nàvàˆ ñujien káá ini veˆí, jee 

suni káá rá nìvî tiùún nè nkùliˆiˆ rá yçkç nívåˆ 

káá nùùˆ ñuˆun.   

Jee ntìvå ta xá xíniˆ-i jee nkachiˆ-i nùùnˆ 
rà inka kàˆ táˆán-a yà kútúníˆ nákuáˆ kúvi-i yà 

nsaˆá-á sukuán.   

Jee ntúchi yçyçˆ vá vi yà ya neé tìˆ veˆíˆ 

jee kuachi sukuán vá nsaˆá tìˆ, jee nè naán ini 

tìˆ káá tìˆ kíxíˆ tìˆ nùùnˆ sòòˆ ráa nè ntèˆén tìˆ.  

Jee ntìvå ta xá xíniˆ ráa nàja vá nsàˆá tìˆ jee 
nkuneí tìˆ nenta tìˆ veˆi.  Chi yatin ççn hora 

sava kaka-ó jee nenta-ó veˆi, jee maá ichi 

kuíñå ví rá ichi, jee suni kuèˆèˆ nùùnˆ núsçˆçnˆ 
ichi, jee suni kuèˆèˆ víˆí rá chìji tùnìká jiàˆa-ó, 

jín suni ççn lomu káˆnú maá yúkú, sáva  

nenta-ó veˆi.  Jee nçˆç rá yaˆá vá nsàˆá nijia 

yçyçˆ yaˆá maa. 

Resumen del cuento:  Un día se llevaron a un tejón 
travieso a la cosecha de café y lo perdieron, pero cuando 
regresaron a la casa, se llevaron una gran sorpresa. 

